
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᐃᑯᐊᓛᖅᑐᒥᙶᖅᑐᖅ ᐳᔪᐊᓗᒃ ᓄᓇᕗᒻᒥ ᓄᓇᓕᖏᓐᓂ 

 

ᐱᒋᐊᕐᕕᖓ:   ᔫᓂ 2, 2025 

ᐃᓱᓕᕝᕕᒃᓴᖓ:  ᓯᑎᐱᕆ 30, 2025 

ᓄᓇᕗᓕᒫᒥ 120 ᑎᑦᑕᑯᓗᐃᑦ 

 

ᓄᓇᓖᑦ ᑲᓇᑕᓕᒫᒥ ᐊᖅᑯᓵᖅᓯᕈᓘᔭᖅᐸᒃᐳᑦ ᓄᓇᒥ ᐃᑭᕐᔪᐊᖅᑐᓂᒃ ᐳᔪᕐᓂᒃ. ᑕᒪᓐᓇ 

ᓂᕆᐅᒋᔭᐅᕗᖅ ᑲᔪᓯᓂᐊᕋᓱᒋᔭᐅᓪᓗᓂ ᑲᓇᑕᒥ ᓯᓚᐅᑉ ᐊᓯᔾᔨᖅᐸᓪᓕᐊᑎᓪᓗᒍ ᖃᓄᐃᙱᑦᑐᓂᒃ 

ᓄᓇᒥ ᐃᑭᒐᔪᖕᓂᖅᓴᓄᑦ ᐊᑯᓂᐅᓂᖅᓴᒃᑯᓪᓗ ᓄᓇᒥ ᐃᑭᕐᔪᐊᕐᓇᖅᑎᓪᓗᒍ. ᓄᓇᒥ ᐃᑭᕐᔪᐊᖅᑐᖅ 

ᐳᔪᖅ ᓯᐊᒻᒪᒃᑎᒋᔪᓐᓇᖅᑐᖅ 1000 ᑭᓚᒦᑕᓂᒃ ᐃᑭᑦᑐᒥ. ᑕᒪᓐᓇ ᑐᑭᖃᖅᐳᖅ ᐳᔪᖅ 

ᐊᒃᑐᐃᔪᓐᓇᖅᐳᖅ ᐊᓂᖅᓵᖅᑐᒐᐅᑉ ᐱᐅᓂᖓᓂᒃ ᖃᓂᒋᔭᖏᓐᓃᑦᑐᓄᑦ, ᐅᖓᓯᒋᒐᓗᐊᕐᓗᒍᓗ, 

ᓄᓇᒥ ᐃᑭᕐᔪᐊᖅᑐᓄᑦ ᐃᓚᒋᔭᐅᓪᓗᓂ ᓄᓇᕗᑦ. ᐃᓚᒃᑲᓐᓂᖓ ᐃᑯᐊᓛᖅᑐᒧᑦ, ᐊᓯᖏᑦ ᐱᔾᔪᑎᑦ 

ᓲᕐᓗ ᐊᓄᕆᖓ ᓇᑭᙶᖅᐸᑦ ᓱᒃᑲᓂᖓᓗ ᐱᑎᑦᑎᔪᓐᓇᖅᑐᖅ ᓇᓕᐊᖕᓂᑐᐃᓐᓇᖅ ᓄᓇᓕᖕᓂᑦ 

ᖃᐅᔨᑐᐃᓐᓇᕆᐊᖃᕐᒪᑕ ᐃᑯᐊᓛᖅᑑᑉ ᐳᔪᕐᓗᐊᓂᒃ. ᖃᓄᐃᓕᖓᓂᕆᔭᐅᔪᑦ 

ᐊᓯᔾᔨᑲᐅᖅᑐᕈᓐᓇᖅᑐᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᖅᐸᓪᓕᐊᕗᑦ ᓄᓇᒥ ᐃᑭᕐᔪᐊᖅᑐᓂᒃ ᖃᓂᒋᔭᖏᓐᓃᑦᑐᓂᒃ 

ᑭᒡᒐᖅᑐᐃᕕᐅᔪᓂᒃ ᐊᒻᒪ ᐊᓂᖅᓵᖅᑐᒐᐅᑉ ᐱᐅᓂᖓᓂᒃ ᖃᐅᔨᓴᕈᑎᒥᒃ ᓄᓇᕗᒻᒥ ᓄᓇᓕᖕᓂ 

ᑖᒃᑯᐊ ᑐᑭᓯᒋᐊᒐᒃᓴᑦ ᐊᑐᐃᓐᓇᐅᑎᓪᓗᒋᑦ. ᖃᐅᔨᓴᐃᓐᓇᕐᓂᐊᖅᑐᒍᑦ ᑐᓴᒐᒃᓴᓂᒃ 

ᐊᓯᖏᓐᓂᙶᖅᑐᓂᒃ ᐊᑐᐃᓐᓇᐅᑎᑦᑎᓂᐊᖅᖢᑕᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑐᓴᖅᑎᑦᑎᔾᔪᑎᓂᒃ ᐃᓄᖕᓄᑦ ᐊᓂᖅᓵᖅᑐᒐᐅᑉ ᐱᐅᓂᖓ ᐊᓯᔾᔨᖅᐸᑦ. 

ᐳᔪᐊᓗᒃ ᐃᔩᖕᓄᑦ ᖃᓯᓕᓇᕈᓐᓇᖅᐳᖅ, ᐊᓂᖅᓵᖅᑐᒡᒐᓕᕐᓇᖅᖢᓂ, ᐱᐅᔪᓐᓃᖅᑎᑦᑎᕚᓪᓕᖅᖢᓂᓗ 

ᐆᒻᒪᑎᒃᑯᑦ ᐳᕙᒃᑯᓪᓗ ᐋᓐᓂᐊᕆᔭᐅᕙᒃᑐᓄᑦ. ᐃᓄᐃᑦ ᐊᑦᑕᕐᓇᖅᑐᒦᑦᑐᑦ ᐋᓐᓂᐊᖅᑖᖅᑕᐃᓕᒪᓂᕐᒧᑦ 

ᐊᒃᑐᖅᑕᐅᓂᖅᓴᐅᔪᓐᓇᖅᑐᑦ ᐃᓐᓇᐃᑦ, ᓯᖓᐃᔪᑦ, ᓄᑕᖅᑲᑦ, ᐊᒻᒪ ᐃᓄᐃᑦ ᐳᕙᖏᑦᑎᒍᑦ 

ᐋᓐᓂᐊᖅᑖᖅᐸᒃᑐᑦ ᐊᒻᒪ ᐆᒻᒪᑎᕐᓗᒃᑐᑦ. 

ᐳᔪᕐᓗᖕᒧᑦ ᐊᒃᑐᖅᑕᐅᙱᓐᓂᖅᓴᐅᔪᓐᓇᖅᐳᑎᑦ ᐊᓃᑲᑕᙱᓪᓗᑎᑦ ᐊᒻᒪ ᐃᒡᓘᑉ ᐃᓗᐊᓂ 

ᐃᓯᖅᓯᒪᕙᒡᓗᑎᑦ ᐃᒐᓛᓯ ᐹᓯᓗ ᒪᑐᓯᒪᓗᑎᒃ. 



ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᐃᒡᓘᑉ ᐃᓗᐊᓂ ᐊᓂᖅᓵᖅᑐᑦᑎᐊᕐᓇᖅ ᓴᐳᑎᔪᓐᓇᖅᐸᐃᑦ ᐅᑯᓂᖓ ᐱᓕᕆᓗᑎᑦ:  

• ᐃᓯᖅᓯᒪᐃᓐᓇᕐᓗᑎᑦ ᐃᒐᓛᑎᓪᓗ ᐹᑎᓪᓗ ᒪᑐᓯᒪᓗᒋᑦ. ᐊᑐᐃᓐᓇᐅᒃᐸᑦ 

ᐱᔭᕆᐊᖃᖅᐸᓪᓘᓐᓃᑦ, ᓂᒡᓕᓵᕈᑎᑦ ᐃᑲᔪᕈᓐᓇᖅᑐᑦ ᓂᒡᓕᓵᕈᑕᐅᓗᑎᒃ. 

• ᐃᒡᓘᑉ ᐃᓗᐊᓂ ᐊᓂᖅᓵᖅᑐᑦᑎᐊᕐᓇᖅᑐᖃᖅᐸᑦ ᐊᑐᕐᓗᒍ. 

• ᐃᒡᓘᑉ ᐃᓗᐊᓂ ᓱᕈᕐᓇᖅᑐᒧᐊᖅᑕᐃᓕᒋᑦ ᓇᑉᐸᖅᑕᓂᒃ ᐃᑯᒪᑎᑦᑎᕙᙱᓪᓗᑎᑦ 

ᐊᓯᖏᓐᓂᒡᓘᓐᓃᑦ. 

• ᐃᒐᐅᑉ ᖁᓛᓃᑦᑐᑦ ᐊᓄᕆᑦᑑᑎᖏᑦ ᐊᑐᓗᐊᖃᑦᑕᙱᓪᓗᒋᑦ ᓂᕿᓕᐅᙱᒃᑳᖓᕕᑦ. 

ᑭᓇᑐᐃᓐᓇᖅ ᐊᓯᔾᔨᖅᐸᑦ ᐱᓗᐊᕐᓂᖅᓴᒥᒃ ᐋᓐᓂᐊᑲᑕᒃᐸᑦ ᓲᕐᓗ ᓴᒡᕕᒃᑯᑦ ᐋᓐᓂᐊᕐᓗᓂ 

ᐅᕝᕙᓘᓐᓃᑦ ᐊᓂᕐᓂᑭᓪᓗᓂ ᐋᓐᓂᐊᕐᕕᖓᓄᐊᑲᐅᑎᒋᔭᕆᐊᓕᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᕗᙵᐅᓗᑎᑦ ᑲᓇᑕᐅᑉ ᒐᕙᒪᒃᑯᖏᑦ ᐊᓂᖅᓵᖅᑐᒐᐅᑉ ᐱᐅᓂᖓᓄᑦ 

ᖃᐅᔨᓴᕈᑎ ᐃᑭᐊᖅᑭᕕᖕᒧᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca  

https://www.canada.ca/en/environment-climate-change/services/air-quality-health-index.html
https://www.canada.ca/en/environment-climate-change/services/air-quality-health-index.html
mailto:cdeogracias@gov.nu.ca

